
АРГАНІЗАЦЫЯ ДЗЕЙНАСЦІ ПОШУКАВА-ДАСЛЕДЧАГА АТРАДА 

«ПАМЯЦЬ» 

 

У мэтах фарміравання аб'ектыўных адносін грамадства да гістарычнага 

мінулага, захавання і ўмацавання адзінства беларускага народа Указам 

Прэзідэнта Рэспублікі Беларусь 2022 г. быў аб'яўлены Годам гістарычнай памяці 

[1]. Важнае месца ў захаванні гістарычнай памяці займае захаванне памяці 

аб падзеях Вялікай Айчыннай вайны. Гэта пацвярджаецца, у тым ліку, 

і ўнясеннем у Канстытуцыю Рэспублікі Беларусь тэзіса пра тое, што дзяржава 

захоўвае гістарычнай праўду і памяць аб гераічным подзвігу беларускага народа 

ў гады Вялікай Айчыннай вайны [2, с. 74]. 

Вывучэнне Другой сусветнай і Вялікай Айчыннай войнаў у ДУА «Мінскі 

гарадскі педагагічны каледж» пачынаецца на першым курсе на вучэбных 

прадметах «Гісторыя Беларусі» і «Сусветная гісторыя» і факультатыўных 

занятках па гісторыі Беларусі. Навучальнымі праграмамі прадугледжана 

вывучэнне такіх аспектаў, як гераізм і патрыятызм савецкага народа ў гады 

Вялікай Айчыннай вайны, партызанская і падпольная дзейнасць на акупаванай 

тэрыторыі Беларусі, уклад беларускага народа ў перамогу над нацысцкай 

Германіяй, разгляд праблемы калабарацыянізму ў гады Вялікай Айчыннай 

вайны [3]. 

Навучэнцы і выкладчыкі каледжа на працягу доўгага часу бяруць удзел 

у рэспубліканскіх і міжнародных мерапрыемствах, прысвечаных захаванню 

памяці аб ахвярах і гераічным подзвігу савецкага народа ў гады 

Вялікай Айчыннай вайны. Так, у 2018 г. па выніках пошукава-даследчай працы 

была выдадзена кніга навучэнкі каледжа Я.К. Саевіч «З летапісу ратнай 

доблесці», у якой сабраны ўспаміны відавочцаў пра вайну [4]; у 2019 г. работа 

«Цыкл мерапрыемстваў, прысвечаных 75-годдзю Перамогі ў Вялікай Айчыннай 

вайне: вопыт ДУА «Мінскі гарадскі педагагічны каледж»» выкладчыкаў 

А.У. Кімбара і А.Г. Казака была ўдастоена дыплома Камітэта па адукацыі 

Мінгарвыканкама [5]; навучэнцы і выкладчыкі каледжа прымаюць актыўны 

ўдзел у праекце «Наша агульная Перамога», які арганізаваны СПб ДБПАУ 

«Педагагічны каледж № 8» [6]; навучэнцы і выкладчыкі прынялі ўдзел у шэрагу 

навуковых канферэнцый і круглых сталоў, прысвечаных праблематыцы 

Вялікай Айчыннай вайны і аднаўленню народнай гаспадаркі рэспублікі ў першае 

пасляваеннае дзесяцігоддзе [7; 8; 9]. 

 Гэта стала зыходным пунктам стварэння ў Мінскім гарадскім педагагічным 

каледжы пошукава-даследчага атрада «Памяць», асноўнай мэтай якога 

з'яўляецца захаванне і ўвекавечанне памяці аб удзельніках і загінуўшых у гады 

Вялікай Айчыннай вайны на тэрыторыі Першамайскага раёна г. Мінска. 

Атрад выконвае шэраг функцый, сярод якіх можна вылучыць навуковае 

даследаванне краязнаўчага аб'екта (Першамайскі раён г. Мінска); далучэнне 

навучэнцаў да навукова-даследчай і пошукавай работы; арганізацыю сумеснай 

працы з дзяржаўнымі і грамадскімі структурамі; удзел у фарміраванні 

дзяржаўнай палітыкі ў пытаннях увекавечання памяці загінуўшых пры абароне 

Айчыны; удзел у патрыятычных акцыях, конкурсах, выставах, экскурсійных 

праграмах і іншых мерапрыемствах патрыятычнай накіраванасці. 

Вынікі дзейнасці атрада адлюстроўваюцца ў публікацыі пошукавых работ 

у сродках масавай інфармацыі, стварэнні інтэрнэт-праектаў, у навуковых 

артыкулах і г.д. 

У 2021 / 2022 навучальным годзе ў межах дзейнасці пошукава-даследчага 

атрада пачаў рэалізавацца шэраг праектаў, які застаюцца актуальнымі 

і на сённяшні дзень. У рамках работы клуба «П3 ФАРМАТ: педагог-патрыёт-

прафесіянал» стартаваў праект «Маладзёжны гісторыка-патрыятычны турызм» 

[10]. Навучэнцы і выкладчыкі наведваюць музеі г. Мінска, экспазіцыі якіх маюць 

дачыненне да падзей Вялікай Айчыннай вайны, і знакавыя месцы рэспублікі. 

Так, нашы навучэнцы наведалі мемарыяльны комплекс Хатынь, гісторыка-

культурны комплекс «Лінія Сталіна», Беларускі дзяржаўны музей гісторыі 

Вялікай Айчыннай вайны, Дзяржаўны літаратурны музей Янкі Купалы, 

Дзяржаўны літаратурна-мемарыяльны музей Якуба Коласа, Дзяржаўны музей 

гісторыі беларускай літаратуры, Нацыянальны мастацкі музей 

Рэспублікі Беларусь, Нацыянальны гістарычны музей Рэспублікі Беларусь. 

23 лютага 2022 г. адбыўся мітынг-рэквіем «Перамога, здабытая адзінствам», 

падчас якога навучэнцы і педагогі Мінскага гарадскога педагагічнага каледжа 

разам з В.М. Кузняцовым, намеснікам генеральнага дырэктара 

ААТ «Мінскі механічны завод імя С.І. Вавілава», дэпутатам Мінскага гарадскога 

Савета дэпутатаў, усклалі кветкі да манумента «Смуткуючая маці» ў парку 

культуры і адпачынку ім. Чалюскінцаў [11].  

Адным з напрамкаў дзейнасці атрада з’яўляецца стварэнне інтэрнет-праекта 

«Славутыя імёны на карце Першамайскага раёна г. Мінска”. У яго межах 

навучэнцы Мінскага гарадскога педагагічнага каледжа пры супрацоўніцтве 

з Цэнтральным навуковым архівам НАН Беларусі (структурнае падраздзяленне 

Інстытута гісторыі НАН Рэспублікі Беларусь) прадставілі інтэрнэт-карту «Імёны 

навукі ў гарадской прасторы» і прыступілі да стварэння віртуальнай карты 

«Імёны герояў Вялікай Айчыннай вайны на карце Першамайскага раёна 

г. Мінска» [12]. 

У межах дзейнасці атрада рэалізуюцца сустрэчы з ветэранамі 

Вялікай Айчыннай вайны і іх сем'ямі, праведзяцца інтэрв'ю і апытанні; 

навучэнцы і выкладчыкі ўдзельнічаюць у навуковых канферэнцыях і круглых 

сталах. Запланавана аказанне пасільнай дапамогі Адміністрацыі Першамайскага 

раёна г. Мінска па доглядзе помнікаў і мемарыялаў вайсковай славы; 

правядзенне мітынгаў-рэквіумаў «Помнім сэрцам», прымеркаванага да знакавых 

дат, звязаных з гісторыяй Вялікай Айчыннай вайны. 

Пошукава-даследчы атрад «Памяць», членамі якога з’яўляюцца навучэнцы 

і выкладчыкі ДУА «Мінскі гарадскі педагагічны каледж», аб’ядноўвае 

неабыякавых людзей, якія рэалізуюць шэраг праектаў па захаванні і ўвекавечанні 

памяці пра ўдзельніках і загінуўшых у гады Вялікай Айчыннай вайны. Дзейнасць 

дадзенага атрада становіцца грунтоўным падмуркам для арганізацыі раённага 

цэнтра пошукавай работы. 

ПОЛЬСКОЕ ВОССТАНИЕ 1863–1864 гг. 

ЧЕРЕЗ ПРИЗМУ GOOGLE TRENDS 

 

Google Trends – это инструмент для определения последних трендов 

в поиске Googlе, который отражает популярность запросов [1]. 


